
Av einhvørjari orsøk dámar býráðs­
limum í Havn ikki parkeringspláss. 
Í øllum førum ikki, um tey eru í mið­
býnum

Seinastu árini hevur verið ein miðvís úti­
hýsing av parkeringsplássum í miðbýnum 
í Havn, hóast tørvurin alsamt økist við tí 
vaksandi virksemi, sum er í býnum – eisini tí 
at fólkatalið í býum veksur.

Tað er til stóran ampa fyri vinnulívið, 
sum virkar í miðbýnum. Tað er til eisini 
stóran ampa fyri tey, sum arbeiða í býnum – 
og ikki minst er tað til stóran ampa fyri tey, 
sum búgva í miðbýnum í Havn.

Hóast parkeringssona hevur verið í 
Havn í næstan 40 ár, so er trupulleikin ikki 
loystur.

Frá býráðsini síðu hevur fleiri ferðir verið 

víst á, at fólk kunnu parkera uttan fyri býin 
og taka ókeypis bussin oman í miðbýnum.

Tað er sjálvandi ein møguleiki – men ikki 
ein loysn hjá fólki í miðbýnum, sum dagliga 
hava tørv á parkeringsplássi.

Tórshavnar Býráð byggir nú eina ítrótt­
arhøll á einum parkeringsplássi uppi á 
Hálsi. Men har hava parkeringsplássini eftir 
øllum at døma týdning. Tí áðrenn høllin 
er komin upp, verður gjørt nýtt stásiligt 
parkeringspláss fram við R. C. Effersøesgøtu 
oman móti Skipar Hansenssteini.

Parkeringsplássini uttan fyri ítróttar­
høllina eru full kanska ein tíma um vikuna 
í miðal – ella tveir-tríggjar. Skuldu vit fylgt 
logikkinum hjá Tórshavnar Býráð, so 
skuldu fólk, ið hava ørindi í Høllini á Hálsi 
bara sett bilarnar aðrastaðni á teimum 
nógvu parkeringsplássunum, sum framm­

anundan eru á Hálsi. Hví brúkar Tórs­
havnar kommuna nógvar milliónir upp á 
parkeringspláss, sum koma at standa tóm 
millum 6 og 7 dagar um vikuna?

Hesar milliónir høvdu gjørt meiri nyttu 
til parkeringspláss í miðbýnum í Havn. Tað 
kann ikki vera rætt, at bara borgarstjórin, 
løgmaður og landsstýrismenn skulu hava 
serrættindi at sleppa undan parkeringsbót, 
meðan íbúgvar og fólk sum starvast í mið­
býnum skulu koyra býin runt fyri at finna 
sær pláss.

Vit vóna ikki, at nakar av sitandi bý­
ráðslimum fer at lova parkeringspláss í 
miðbýnum. Tí tað er sjón fyri søgn, at tað er 
bluff. Men vónandi kann nýggja 
býráðið í Havn loysa hendan 
trupulleika.

Tvær kvinnur við sera ymiskum upplivingum.
Onnur átti barn umborð á Smyrli, og alt 

endaði væl. Orsøkin var, at hon ikki slapp at eiga 
á Suðuroyar Sjúkrahúsi, tí føðideildin er stongd. 

Hin kvinnan átti á Suðuroyar Sjúkrahúsi. 
Úrslitið gjørdist, at sonur hennara er 

fjølbrekaður.
Lesið 

upplivingarnar hjá 
báðum kvinnunum 
í Sosialinum 
mánadagin. 

Visti tú?
At føroyska mans­

landsliðið hevur vunn­
ið 11 landsdystir í 

26 ár

Rætting:
Í greinini um Helga E. Bech, sum Sosialurin skriv­
aði 2. september stóð, at Helgi hevði fingið sex fyri 
rúsevnir. Sosialurin vil gera greitt, at Helgi fekk 
bjóðað sex fyri rúsevni, men tók ikki av. 

árg. 89, blað nr. 100

2. september 2016

BENSIN  kr. 246.990 DIESEL  kr. 287.990

•  LED koyriljós
•  Touch screen
•  Alufelgur
• Bluetooth
• Aircondition

Kom inn og fá minst kr. 60.000 fyri tín brúkta bil

– Teir stóru fiskarnir eru púra vanligir menn við 
konu og børn um sum hava góð størv og pengar. Teir 

smugla stórar nøgdir til Føroya, sigur Helgi BechBúskaparráðið

Helgi Bech, fyrrv. narkoseljari

